
ِّجَحْلا َنْيَب اوُعِباَت» :ملسو هيلع هللا ىلص ِهَّللا ُلوُسَر َلاَق :َلاَق ،ِهَّللا ِدْبَع ْنَع
ِبَهَّذلاَو ِديِدَحْلا َثَبَخ ُريِكْلا يِفْنَي اَمَك ،َبوُنُّذلاَو َرْقَفْلا ِناَيِفْنَي اَمُهَّنِإَف ،ِةَرْمُعْلاَو

.«ُةَّنَجْلا اَّلِإ ٌباَوَث ِةَروُرْبَمْلا ِةَّجَحْلِل َسْيَلَو ،ِةَّضِفْلاَو

.يذمرتلا هاور

:Абдуллоҳ розияллоҳу анҳудан

Расулуллоҳ соллаллоҳу алайҳи васаллам дедилар: «Ҳаж ва умрани кетма-
кет қилинглар, чунки иккиси босқон темир, тилла ва  кумушнинг зангини
йўқ қилганидек, фақирлик ва гуноҳларни йўқ қилади. Мабрур ҳажнинг
жаннатдан бошқа савоби йўқ

.Имом Термизий ривоят қилган



Ҳадиси шарифда ҳаж қилганда умра қилиш, умрага борганда ҳажни адо
этишга уриниш, шунингдек, бу икки ибодатга эътиборли бўлиш кўзда
тутилган, дейди шориҳлар. Шу билан бирга, бу ҳадисда ҳаж ва умра учун
пул сарфлашда фақирликдан қўрқмаслик уқтирилган. Қодир одам фарз
ҳажга пул харжлашда ушбу ҳақиқатни унутмаслиги керак ва бу тажрибада
кўп кўрилган. Билганлар буни яхши тушунади.

